
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২
ব্রজাঙ্গনা কাব্য।





কমলিনী কোন্ ছলে,   থাকিবে ডুবিয়া জলে,
বঞ্চিয়া রমণে?

যে যাহারে ভাল বাসে, সে যাইবে তার পাশে—
মদন রাজার বিধি লঙ্ঘিব কেমনে?

যদি অবহেলা করি,  রুষিবে শম্বর অরি;
কে সম্বরে স্মর-শরে এ তিন ভুবনে।






৩








ওই শুন, পুনঃ বাজে   মজাইয়া মন, রে,
মুরারির বাঁশী!

সুমন্দ মলয় আনে ও নিনাদ মোর কানে—
আমি শ্যাম-দাসী।

জলদ গরজে যবে,  ময়ূরী নাচে সে রবে;—
আমি কেন না কাটিব শরমের ফাঁসি?

সৌদামিনী ঘন সনে,   ভ্রমে সদানন্দ মনে;—
রধিকা কেন ত্যজিবে রাধিকাবিলাসী?








৪







ফুটিছে কুসুমকুল মঞ্জুকুঞ্জ বনে, রে,
যথা গুণমণি!

হেরি মোর শ্যামচাঁদ,   পীরিতের ফল ফাঁদ,
পাতে লো ধরণী!

